
EMPAWI JABAT

KUCHING, Rabu — KKB Engineer-
ing Berhad menandatangani per-
janjian pembangunan projek beka-
lan air untuk keperluan industri di
kawasan Samalaju dalam Koridor
Tenaga Yang Boleh Diperharui Sar-
awak (Score).

Projek itu yang bernilai RM195
juta akan melibatkan pembinaan
loji rawatan air dan pemasangan
saluran paip di kawasan pemban-
qgunan itu.

Dalam perjanjian itu syarikat
terbabit akan menyiapkan pro-
jek berkenaan dalam tempoh 24
bulan.

“Dengan pembinaan projek
ini ia akan merealisasikan pem-
bangunan industri di kawasan
Samalaju dalam SCORE,” kata
Menteri Kemudahan Awam Datuk
Amar Haji Awang Tengah Ali Has-
san kepada pemberita selepas
menyaksikan majlis menandatan-
gani perjanjian pembangunan pro-
jek bekalan air itu antara KKB dan
Kerajaan Negeri.

Projek ini melibatkan pemasan-
gan paip sepanjang 52 kilometer.

Apabila siap kelak ia berke-
mampuan untuk membekalkan air
35 juta liter air mentah dan bersih
setiap hari.

Selain Polycrystalline Silicon
Plant, projek bekalan air ini juga
akan disalurkan kepada syarikat
peledak aluminium di kawasan itu.

KKB Engineering Bhd bangunkan bekalan air di kawasan Samalaju, Score

Untuk keperluan pelabur

Hadir sama pada majlis itu
ialah Menteri Muda Bekalan
Air, Sylvester -Entry anak Muran,
Menteri Muda Kemudahan Awam
dan Menteri Muda Pembangu-
nan Luar Bandar, Datuk Ambrose
Blikau anak Enturan, ADUN Tasik
Biru, Datuk Peter Nansian Ngusie,
ADUN Sebuyau, Haji Julaihi Nara-
wi, Pengarah JKR Datu Hubert
Thian dan Pengerusi KKB Dato
Kho Kak Beng.

“Ini adalah komitmen kerajaan
dalam menyediakan keperluan
asas di kawasan itu untuk kepent-
ingan pelabur dan penduduk di
kawasan sekitar,” kata Awang
Tengah yang juga Menteri Peran-
cangan dan Pengurusan Sumber
Il ketika mengulas lanjut tentang
projek itu.

Awang Tengah berkata, projek
bekalan air ini bukan sahaja untuk
kegunaan industri di kawasan itu,
malah ia juga akan dibekalkan
kepada penduduk setempat.

Beliau yakin KKB akan berkepu-
payaan untuk menyiapkan projek
itu awal daripada tempoh yang
ditetapkan itu.

Bagaimanapun katanya. tarif
bagi air yang dibekalkan kepada
industri di kawasan ini belum
ditetapkan. Sehubungan itu beliau
mengingatkan supaya penduduk
setempat yang terlibat dalam pem-
bangunan projek terbabit supaya
memberi kerjasama sepenuhnya
bagi menjamin kelicinan pelaksa-
naannya.

yaksi antara Datu Hubert Thian dan Dato’ Kho Kak Beng, pada majlis manandatan-

TERMETERAL..
gani perjanjian bagi kontrak ‘The Construction & Completion Of Proposed Samalaju Water Supply, Bintulu' di salah sebuah hotel terkemuka di Kuching, semalam. Turut keli-
hatan Datuk Ambrose Blikau, Sylvester Entrie Muran serta Haji Ubaidillah. ® FOTO: AWANG KUSHAIRY JUNAIDI

